
1. Անհրաժեշտությունը
Նախագծի ընդունման անհրաժեշտությունը պայմանավորված է «Հայաստանի Հանրապետության հողային օրենսգրքում փոփոխություն կատարելու մասին» ՀՀ օրենքի նախագծի ընդունմամբ: 
2. Ընթացիկ իրավիճակը և խնդիրները
Ներկայումս ՀՀ էկոնոմիկայի նախարարություն դիմումներ է ստացվում գյուղատնտեսական նշանակության հողերն ոչ գյուղատնտեսական նշանակության հողերի փոխադրելու հետ կապված, որոնց  վերաբերյալ տրամադրելով բացասական կարծիք` ՀՀ հողային օրենսգրքի 36-րդ հոդվածի 1-ին մասով սահմանված հողերի պահպանության և արդյունավետ օգտագործման, գյուղատնտեսական շրջանառությունից հողերի անհիմն բացառման դրույթներով պայմանավորված, բախվում ենք մի շարք խնդիրների. ներկայացվում են պարզաբանումներ, որ հողերը երկար տարիներ չեն մշակվել ու պիտանի չեն գյուղատնտեսական գործունեություն ծավալելու համար, կամ որ ՀՀ էկոնոմիկայի նախարարությունը խոչընդոտում է տնտեսության այլ ճյուղերում ներդրումների ներգրավմանն ու աշխատատեղերի ստեղծմանը և այլն:
Ուսումնասիրելով Հանրապետությունում հողերի նպատակային նշանակության փոփոխության գործընթացը՝ պարզվել է, որ վերջին 10 տարիների ընթացքում շուրջ 80 հազ․ հա գյուղատնտեսական նշանակության հողեր փոխադրվել է ոչ գյուղատնտեսական նշանակության հողերի կատեգորիայի։  
Դիտարկվել են նաև զարգացած, և զարգացող երկրներում առկա պրակտիկան և օրենսդրական դաշտը։ Ուսումնասիրությունները ցույց են տվել, որ ընդհանուր առմամբ եվրոպական երկրներում գյուղատնտեսական նշանակության հողերի փոխադրումն ոչ գյուղատնտեսական նշանակության հողերի կատեգորիա գործնականում իրականացվում է հողերի որակի անդառնալի վատթարացման պարագայում, որի նպատակով կատարվում է հողերի ուսումնասիրություն և ստացված արդյունքների հիման վրա տրվում է եզրակացություն կամ թույլտվություն կատեգորիայի փոփոխության համար: Նշված գործընթացն իրականացվում է հիմնականում բնապահպանական կամ գյուղատնտեսական գերատեսչությունների և մարզային մարմինների կողմից: 
Հետխորհրդային երկրներից Ռուսաստանի և Ղրղզստանի համապատասխան իրավական ակտերով սահմանվում են գյուղատնտեսական նշանակության հողերի այլ կատեգորիայի փոխադրման բացառիկ դեպքեր:
3. Տվյալ բնագավառում իրականացվող քաղաքականությունը
[bookmark: _GoBack]Ներկայումս հողերի նպատակային նշանակության փոփոխությունը իրականացվում է ՀՀ հողային օրենսգրքի 7-րդ հոդվածով և ՀՀ կառավարության 2011 թվականի դեկտեմբերի 29-ի N 1918-Ն և 1920-Ն որոշումներով սահմանված կարգով, սակայն վերը նշված իրավական ակտերի դրույթները չեն սահմանում այն դեպքերը, որոնց պարագայում կարելի է թույլատրել գյուղատնտեսական նշանակության հողերի նպատակային նշանակության փոփոխությունը:
4. Կարգավորման նպատակը և բնույթը
Նախագծի ընդունման նպատակը գյուղատնտեսական նշանակության հողերի պահպանության և արդյունավետ օգտագործման, գյուղատնտեսական շրջանառությունից անհիմն բացառման օրենսդրական հենքի ստեղծումն է:
5. Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
Նախագիծը լրացուցիչ ֆինանսական միջոցների անհրաժեշտություն և  ՀՀ պետական բյուջեի եկամուտներում և ծախսերում փոփոխություններ չի առաջացնում։
6. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ էկոնոմիկայի նախարարության կողմից:
7. Ակնկալվող արդյունքը
Նախագծի ընդունման արդյունքում հնարավորություն կստեղծվի բացառել գյուղատնտեսական նշանակության հողերի անհիմն փոխադրումն ոչ գյուղատնտեսական նշանակության հողերի շարքը և խթանել ներդրումային գործունեությունը:
